[bookmark: _GoBack]ՏԵՂԵԿԱՆՔ-ՀԻՄՆԱՎՈՐՈՒՄ
«ԳՆՄԱՆ ՊԱՅՄԱՆԱԳՐՈՒՄ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ԹՈՒՅԼՏՎՈՒԹՅՈՒՆ ՏԱԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ

1. Իրավական ակտի ընդունման անհրաժեշտությունը և ակնկալվող արդյունքը.
Հիմք ընդունելով Հայաստանի Հանրապետության կառավարության 2017 թվականի մայիսի 4-ի N 526-Ն որոշման 24-րդ կետի պահանջները` 18.04.2024թ-ին գնումների համակարգողին է ներկայացվել մասնակցային բյուջետավորմամբ ձևավորված ծրագրերի իրականացման շրջանակներում Գեղաշեն և Կամարիս բնակավայրերում ոռոգման համակարգի հիմնանորոգման աշխատանքների ձեռքբերման գնման հայտը:
[bookmark: _Hlk188625390]   Մասնակցային բյուջետավորմամբ ձևավորված ծրագրերի իրականացման շրջանակներում Գեղաշեն և Կամարիս բնակավայրերում ոռոգման համակարգի հիմնանորոգման աշխատանքների ձեռքբերման նպատակով՝ Աբովյանի համայնքապետարանի և «ՄՄՎ ՇԻՆԳՐՈՒՊ» սահմանափակ պատասխանատվությամբ ընկերության միջև 2024 թվականի օգոստոսի 19-ին կնքված N «ԱԲՀ-ԲՄԱՇՁԲ-24/89»  ծածկագրով գնման ընթացակարգի հաղթող ճանաչված մասնակցի կողմից հրավերի պահանջներին համապատասխան ներկայացվել է Ծավալաթերթ-նախահաշիվը:
Աշխատանքների վերջնական իրականացումն ապահովելու նպատակով անհրաժեշտություն է առաջացել կատարել պայմանագրով նախատեսված որոշ աշխատանքների փոխարինում՝ 38․3%-ի չափով, քանի որ պայմանագրով նախատեսվել է իրականացնել՝
· III կարգի փափուկ բնահողերի քանդում Ավազան 1-ում
· Պողպատե Փ325*4,5մմ խողովակների ապամոնտաժում
· III կարգի փափուկ բնահողերի քանդում Ավազան 2-ում
· Պոմպ ՑՆ400/210 մատակարարում, տեղադրում
· 6ԿՎ ՄԳ մոնտաժային աշխատանքներ /մասնակի/
· 10ԿՎ ՄԳ մոնտաժային աշխատանքներ /մասնակի/
· 10ԿՎ ՕԳՊ մոնտաժային աշխատանքներ /մասնակի/
· [bookmark: _Hlk188629439][bookmark: _Hlk188629709]Ց/Լ վահանի մոնտաժային աշխատանքներ /մասնակի/
· ԼՏԵ մոնտաժային աշխատանքներ /մասնակի/
· ՄՏԵ մոնտաժային աշխատանքներ /մասնակի/
համապատասխան՝ 29 112 684 (քսանիննը միլիոն մեկ հարյուր տասներկու հազար վեց հարյուր ութսունչորս) ՀՀ դրամի չափով՝ ներառյալ ԱԱՀ-ն, սակայն հաշվի առնելով այն հանգամանքը, որ անհրաժեշտություն է առաջացել՝
· Սնուցող խողովակաշարի /մասնակի/
· Բետոնե ավազանի կառուցման աշխատանքներում /մասնակի/
· V կարգի բնահողի փխրեցում
· Պոմպակայանի վերանորոգման աշխատանքներում /մասնակի/ 
· ՑՆ400/210 պոմպի շարժիչի վերանորոգում
· ԼՏԵ գրունտի մշակման և բետոնային աշխատանքներ
համապատասխան՝ 29 112 684 (քսանիննը միլիոն մեկ հարյուր տասներկու հազար վեց հարյուր ութսունչորս) ՀՀ դրամի չափով՝ ներառյալ ԱԱՀ-ն, աշխատանքների ընթացքում ստեղծված իրավիճակով պայմանավորված իրականացնելու որոշ աշխատանքների փոխարինում այլ բնութագիր ունեցող աշխատանքներով՝ տվյալ պայմանագրի գնի 38․3% չափով: 
ՀՀ կառավարության 04/05/2017թ. թիվ 526-Ն որոշմամբ հաստատված կարգի 56-րդ կետի 3-րդ ենթակետի համաձայն պատվիրատուն ինքնուրույն է կայացնում պայմանագրում փոփոխություններ կատարելու վերաբերյալ որոշում, եթե աշխատանքների փոխարինումն այլ բնութագրեր ունեցող աշխատանքներով գումարային արտահայտությամբ չի գերազանցում պայմանագրի գնի 15 տոկոսը:
Ելնելով վերոգրյալից և հիմք ընդունելով Հայաստանի Հանրապետության կառավարության 2017 թվականի մայիսի 4-ի N 526-Ն որոշմամբ հաստատված N 1 հավելվածի 57.1-ին կետը և այն հանգամանքը, որ Աբովյանի համայնքապետարանի և «ՄՄՎ ՇԻՆԳՐՈՒՊ» սահմանափակ պատասխանատվությամբ ընկերության միջև 2024 թվականի օգոստոսի 19-ին կնքված N «ԱԲՀ-ԲՄԱՇՁԲ-24/89» ծածկագրով գնման պայմանագրում կապալային աշխատանքների կատարման աշխատանքների փոխարինումն այլ բնութագրեր ունեցող աշխատանքներով, պայմանագրի շրջանակներում արդեն իսկ կատարված փոփոխությունների հետ միասին գումարային արտահայտությամբ կազմում են պայմանագրի 38․3 տոկոսը՝ նախագծով առաջարկվում է թույլատրել Աբովյանի համայնքապետարանին փոփոխություն կատարել Աբովյանի համայնքապետարանի և «ՄՄՎ ՇԻՆԳՐՈՒՊ» ՍՊԸ-ի միջև 2024 թվականի օգոստոսի 19-ին կնքված N «ԱԲՀ-ԲՄԱՇՁԲ-24/89» գնման պայմանագրում՝ պայմանագրով նախատեսված որոշ աշխատանքները փոխարինելով այլ բնութագրեր ունեցող աշխատանքներով, որոնք միասին գումարային արտահայտությամբ կազմում են պայմանագրի գնի 38․3 տոկոսը` չկիրառելով Հայաստանի Հանրապետության կառավարության 2017 թվականի մայիսի 4-ի N 526-Ն որոշման N 1 հավելվածի 56-րդ կետի 3-րդ ենթակետով սահմանված պահանջը:
2024 թվականի օգոստոսի 19-ին կնքված կապալային աշխատանքների կատարման պայմանագրի արժեքը կազմում է 75 961 200 (յոթանասունհինգ միլիոն ինը հարյուր վաթսունմեկ հազար երկու հարյուր) ՀՀ դրամ, ներառյալ ԱԱՀ-ն: 
Նախագծով առաջարկվող համադրումները կատարվելու դեպքում կապալային աշխատանքների կատարման արժեքը մնում է անփոփոխ:
2. Նախագծի մշակման գործընթացում ներգրավված ինստիտուտներն և անձինք.
Նախագիծը մշակվել է Աբովյանի համայնքապետարանի աշխատակազմի կողմից:
3. ՀՀ պետական և տեղական ինքնակառավարման մարմնի բյուջեներում եկամուտների և ծախսերի ավելացման կամ նվազեցման վերաբերյալ.
«Գնման պայմանագրում փոփոխություն կատարելու թույլտվություն տալու մասին» Հայաստանի Հանրապետության կառավարության որոշման ընդունմամբ՝ ՀՀ պետական և տեղական ինքնակառավարման մարմնի բյուջեներում եկամուտների և ծախսերի ավելացում կամ նվազեցում չի նախատեսվում:
4. Նախագծի ընդունման առնչությամբ ընդունվելիք այլ իրավական ակտերի ընդունման կամ դրանց անհրաժեշտության բացակայության մասին.
Որոշման նախագծի ընդունմամբ այլ իրավական ակտերում փոփոխություններ և/կամ լրացումներ կատարելու անհրաժեշտություն չկա։

    5. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ
Որոշման նախագիծը բխում է Կառավարության 2021-2026 թվականների ծրագրի 6.10-րդ «Պետական ծախսեր» մասով սահմանված քաղաքականության ուղղություններից, մասնավորապես, ծախսային քաղաքականության արդյունավետության բարձրացման տեսանկյունից Կառավարությունը շարունակելու է կարևորել հանրային ֆինանսների նպատակային, խնայողաբար և արդյունավետ օգտագործումը:

